
 EMPRESA
O Goberno 
aproba a 	
reforma do 	
sistema 	 de 
pensións       P6

 MELIDE
A Festa do 
Melindre 	
celebrarase os 
vindeiros 	
días 13 e 14 de 
maio             P13
LECER
O libro ‘A nación 
dos mil viños’, 
unha iniciación 
á cultura dos 		
viños galegos e 
en galego      P19

 ENTREVISTA

Manuel Buján, 
Cociñas e 	
Baños Buján P23

ASETEM organiza unha campaña 
para o Día da Nai ‘Mímate mamá’
ASETEM - CCA orga-
niza unha nova campa-
ña para promocionar e 
impulsar as compras no 
comercio de proximida-
de durante as xornadas 
previas ao Día da Nai 
‘Mímate mamá’. 
	 Esta campaña 
especial vaise realizar 
do venres 28 de abril 
ao propio domingo 7 
de maio. Durante estes 
días os establecementos 
participantes terán va-
rias papeletas para que 
a clientela poida entrar 
no sorteo dun dos seis 
vales de 100 euros para 
gastar en diferentes sec-
tores. P3

Un ano máis a última fin de semana, Melide será o 
escenario da música, o baile e a tradición galega. A 
décimo sexta edición da Foliada de Melide xa conta 
con data e programación, o 29 e 30 de abril. P14

Xabier Díaz e Xisco Feijóo 
na XVI Foliada de Melide

José Manuel Villar, coordinador do Club de lectura As 
Gándaras, organiza a iniciativa I Ciclo de Literatura 
no Camiño para achegar aos grandes escritores aos 
concellos máis pequenos como é Melide. P21

O municipio acolle o I Ciclo 
de Literatura no Camiño

EditorialEditorial Tribuna de opinión
Mamá! Axudas para ricos

Xunta Directiva de ASETEM - CCA

Catro pezas de madeira que representan os ventres de alugueiro. / Foto: Isotock

Unha persoa sostendo moedas nunha e outra man. / Foto de arquivo

Se hai un tema do que 
todo o mundo fala nas 
últimas semana é a “ma-
ternidade” de Ana Obre-
gón. Este caso suscitou 
un debate adormecido en 
España, os ventres de alu-
gueiro. 
	 Antes de comezar 
o debate é importante ter 
presente que ser nai ou 
pai non é un dereito senón 
un desexo. Un desexo que 
se está a converter nun 
negocio no que os futuros 
pais e nais poden pagar 
entre 50.000 e 200.000 
euros dependendo do país 
que se escolla para levar 
a cabo este proceso. En-
tre a persoa xestante e os 
solicitantes dese ventre de 
alugueiro normalmente 
hai miles de quilómetros e 
unha industria creada que 
lles proporciona aos pais 
ou nais todo o necesario 
para facer realidade o seu 
desexo a cambio dunha 
retribución económica. 
	 Unha sentencia 
do Tribunal Supremo do 
ano 2022 considera que 
a actividade dos ventres 
de alugueiro “entraña un 
dano  ao interese superior 
do menor e unha explo-
tación da muller que son 

inaceptables”. Un embara-
zo provoca na muller uns 
cambios hormonais, psíqui-
cos e físicos, un proceso moi 
complexo e duro polo que 
algunhas persoas pasan por 
necesidade económica. 
	 Por outra banda es-
tán os dereitos dos meno-
res, acaso alguén pensa nas 
necesidades e circunstan-
cias polas que terá que pa-
sar nuns anos? 
	 Está claro que o sis-
tema ou, máis ben, os tem-

pos de adopción en España 
deben ser revisados para 
que esas persoas que dese-
xan ser nais ou pais poidan 
facelo dándolle unha nova 
oportunidade ás crianzas 
que, polo motivo que fose, 
non teñen familia. 
	 O fin non xustifica 
os medios, estamos falan-
do de seres humanos. Unha 
persoa nunca vai cubrir o 
oco nin a ausencia doutra, 
cada un e unha somos úni-
cos e irrepetibles. 

Uns días atrás, despertaba-
mos coa nova de que varios 
conselleiros e a voceira da 
oposición da Asemblea de 
Madrid estaban cobrando 
unha axuda sobre a electri-
cidade por ser familia nume-
rosa. Só cómpre ter sentido 
común par saber que esas 
persoas non necesitan, nes-
te momento, recibir ningún 
tipo de axuda dada a súa boa 
situación económica. 
	 Podemos pensar 
dúas cousas: por unha ban-
da, que estas persoas que 
solicitaron dita axuda teñen 
escasa empatía polo resto 
da cidadanía e se aproveitan 

dun baleiro legal para bene-
ficio propio, mentres tanto, 
representan nunha institu-
ción pública a parte da súa 
veciñanza. Por outra banda, 
parece inexplicable que a lei 
poida permitir que persoas 
que non precisan destas 
axudas económicas as re-
ciban e, pola contra, outras 
familias que están nunha 
situación límite non reciba 
esa axuda necesaria. 
	 Un informe publi-
cado en decembro de 2022 
amosa que o 20% da poboa-
ción con rendas máis altas 
recibiron máis do 30% das 
transferencias públicas.

ASETEM organiza unha campaña para o Día da Nai ‘Mímate mamá’

Parte do cartel para promocionar a campaña do Día da Nai que se celebrará nas vindeiras semanas. / Foto: ASETEM CCA

como é o sorteo de 6 vales 
de 100 euros para incenti-
var á veciñanza e persoas de 
concello próximos a mercar 
os seus agasallos para esta 
xornada tan especial nos 
establecemento de Melide. 
Ademais, no municipio po-
derás atopar regalos de todo 

tipo dende benestar, beleza, 
téxtil, calzado, gastrono-
mía, viñoteca, electrodo-
mésticos, descanso,  viaxes, 
xoias, flores, informática e 
moito máis. 
	 Como xa é habitual 
nas campañas da entidade 
empresarial, os comercios 
locais terán varias caixiñas 
con pequenos doces dentro 
para agasallar á clientela, 
unha maneira máis de agra-
decer aos consumidores e 
consumidoras que aposten 
por mercar e consumir en 
Melide.  
	 O sorteo desta ini-
ciativa do Día da Nai ‘Mí-
mate mamá’ realizarase o 
vindeiro mércores 10 de 
abril pola mañá a través das 
redes sociais e a páxina web 
de ASETEM - CCA. Unha 
vez coñecidos os nomes dos 
gañadores ou gañadoras 
dende a entidade poñeran-
se en contacto con eles ou 
elas para recoller os vales 
de 100 euros e gastalos nos 
establecementos asociados. 
	 Por parte da direc-
tiva de ASETEM queren 
facer fincapé na importan-
cia de que os negocios da 
localidade participen nesta 
campaña do Día da Nai ‘Mí-
mate mamá’ para que poida 
ter unha maior repercusión 
e ser unha chamada do co-
mercio local unido para que 
a poboación se anime a vir 
e mercar en Melide nunhas 
datas de incremento do gas-
to. 

ASETEM - CCA organiza 
unha nova campaña para 
promocionar e impulsar 
as compras no comercio 
de proximidade durante as 
xornadas previas ao Día da 
Nai ‘Mímate mamá’. 
	 A entidade comer-
cial volve facer unha forte 
aposta para unha nova edi-
ción da iniciativa de promo-
ción arredor do Día da Nai, 
que se vai celebrar o vin-
deiro domingo 7 de maio. 
Esta campaña especial vai-
se realizar do venres 28 de 
abril ao propio domingo 7 
de maio. Durante eses días 
nos establecementos aso-
ciados a ASETEM e partici-
pantes nesta actividade con 
cada compra os consumi-
dores  e consumidoras po-
derán cubrir unha papeleta 
(indicando nome, apelidos 
e teléfono) para entrar no 
sorteo de 6 vales de compra 
por valor de 100 euros cada 
un, é dicir, a Asociación 
empresarial da comarca re-
partirá 600 euros entre a 
clientela para esta campa-
ña. Para que poida repercu-
tir este premio en todos os 
sectores posibles, cada vale 
estará dedicado a un eido: 
vale número 1, moda e com-
plementos (dende roupa, 
calzado, bolsos ata gafas); 
vale número 2, beleza (arti-
gos e servizos relacionados 
coa beleza como poden ser 
salóns de peiteado ou cen-
tros de estética); vale nú-
mero 3, xoias; vale número 

4, descanso, decoración e 
informática (dende artigos 
de decoración, electrodo-
mésticos, produtos de des-
canso, informática, flores 
ou prantas, etc); vale núme-
ro 5, bebida e alimentación; 
e por último, vale número 
6, ocio e servizos (incluí-

dos servizos de logopedia, 
odontoloxía, etc).
	 Dende ASETEM fan 
fincapé en que a iniciati-
va do Día da Nai sempre é 
unha das que mellor fun-
ciona comercialmente polo 
que merece a pena facer 
unha boa aposta económica  

Balance moi positivo no comercio e a 
hostalería durante esta Semana Santa

O comercio e a hostalería 
de proximidade de Melide 
fan un balance moi positivo 
deste Semana Santa. 
	 Durante estas xor-
nadas festivas foron moitas 
as persoas que escolmaron 
Melide como o seu lugar de 
destino, o que axudou a que 
os establecementos locais 
fixeran unha boa semana 

de vendas e ocupación, o 
que dá moi boas sensacións 
para recibir a próxima épo-
ca estival por excelencia, o 
verán. 
	 Esta Semana Santa 
contou cunha ampla pro-
gramación no municipio, 
especialmente no ámbito 
relixioso, e tanto a veciñan-
za como os visitantes acudi-

ron en mansa para desfru-
tar deses días especiais. 
	 Os responsables dos 
comercios e locais de hos-
talería confían en que estas 
boas xornadas animen á 
xente a visitar Melide tamén 
nos meses de verán e xunto 
co fluxo de peregrinos e pe-
regrinas facer das vindeiras 
semanas unha boa época.

A Plataforma Autovía Por 
Melide publica unha revis-
ta na que fai un repaso pola 
historia da organización. 
	 No mes de mazo 
repartiuse pola vila unha 
publicación na que agrade-
cen á veciñanza, así como 
a persoas concretas (como 
é o caso de Pepe Blanco) a 
axuda prestada durante os 

anos de pleno traballo da 
Plataforma para que se fixe-
ra realidade o paso da Auto-
vía que une Lugo e Santiago 
por Melide. 
	 Na revista recóllen-
se varias noticias e fotogra-
fías da época que resumen o 
paso do tempo e os aconte-
cementos xurdidos durante 
eses anos.

A Praza do Convento chea de xente durante unha das procesións de Semana Santa. / Foto: Turismo Melide

A Plataforma Autovía Por 
Melide publica unha revista

A portada da revista publicada pola Plataforma en marzo. / Foto: Cerne

Novos tratamentos en Meixela Centro de Estética para o coidado da pel

O persoal do centro aplicando estes novos tratamentos á clientela para mellorar o coidado e aspecto da pel, na primeira o carbón activo, na segunda os ácidos e na terceira o lifting code. / Fotos: Meixela

Meixela Centro de Estética 
estrea novos tratamentos 
para un mellor coidado da 
nosa pel. 
	 Este establecemen-
to de proximidade, situado 
na Rúa Rosaleda en Meli-
de, conta con novas como: 
o Carbón Activado FHOS, o 
Lifting Code e os ácidos. 
	 Carbón Activado 
FHOS é un tratamento fa-
cial que utiliza carbón ac-
tivado como ingrediente 
principal. Este ingrediente 

é moi eficaz para eliminar 
as impurezas e o exceso de 
graxa da pel, o que a con-
verte nunha excelente op-
ción para tratar problemas 
como o acne ou a pel oleosa.
	 Ademais, ao ser un 
ingrediente natural, o car-
bón activado é moi seguro 
e suave coa pel, polo que é 
unha opción moi adecuada 
para todo tipo de pel. 
	 O tratamento de 
carbón activado FHOS fí-
xose moi popular entre os 

A campaña Pepa, Pepe e Papá repercute 
no comercio de proximidade da vila

A campaña Pepa, Pepe e 
Papá da Asociación de Em-
presarios e Empresarias da 
Terra de Melide repercute 
positivamente no comercio 
de proximidade da vila du-
rante a súa realización. 
	 ASETEM fixo o sor-
teo dos tres vales de 100 
euros para gastar nos co-
mercios locais. Nesta ini-
ciativa participaron todas 
as persoas que realizaron 
as súas compras nas tendas 
asociadas e que cubriron as 
papeletas da campaña. O ví-
deo do sorteo pódese ver nas 
redes sociais (facebook, ins-
tagram e twitter) e na páxina 
web de ASETEM -  CCA. 
	 Dende a directiva 
agradecen a participación 
dos comercios e da clientela. Cristina Mato durante o sorteo da campaña do Día do Pai. / Foto: Cerne

famosos polos seus excelen-
tes resultados, e xa se coñe-
ce como “o tratamento de 
Hollywood” sinalan dende 
Meixela. A maiores, animan 
a “probar este tratamento e 
experimentar de primeira 
man os seus beneficios en 
Meixela”. 
	 Por outra banda, es-
tán os ácidos que son unha 
das ferramentas máis efica-
ces no mundo da estética e 
neste centro contan cos se-
guintes: A20p para tratar 

problemas de hiperpigmen-
tación, cicatrices e contro-
lar a aparición de microbios 
na pel; hiperpigmentación 
K33P, manchas na pel ma-
dura e estrías; T50T35, é 
ideal para áreas escuras 
como olleiras, axilas, ingle, 
hiperpigmentación postin-
flamatoria; e, por último, 
T35P recoméndase para 
signos de idade, melasma e 
cicatrices. “Este tratamento 
tópico permitirache contar 
cunha pel radiante”, fan fin-

capé as profesionais en es-
tética de Meixela. 
	 Para rematar, este 
establecemento local conta  
co tratamento Liftingo Code 
conta cunha acción lifting - 
recheo que realza o aspec-
to do rostro e do pescozo. 
Grazas a este tratamento, 
segundo afirman dende 
Meixela Centro de Estética, 
“a pel luce máis compacta, 
tonificada e elástica para 
unha apariencia perfecta e 
xuvenil “. 

Un mural con diversas persoas diferentes na fila do paro. / Foto de arquivo

Neste mes de marzo baixa 
o paro na comarca da Te-
rra de Melide en dezaoito 
persoas. Se debullamos os 
datos por concellos queda 
do seguinte xeito: Melide 
conta con 11 desemprega-
dos menos e acada o total 
de 297, Santiso reduce en 6 
persoas o paro e queda con 

51, Sobrado pasa de 45 a 39 
desempregados o que son 
seis menos e, por último, 
Toques marca a excepción 
xa que aumenta en 5 as per-
soas no paro. O comezo da 
tempada alta para o camiño 
de Santiago e a proximida-
de da Semana Santa son 
factores a ter en conta. 

O paro baixa na comarca no mes 
de marzo en dezaoito persoas

Dúas pequenas figuras de dous pensionistas sentadas encima de varias moedas. / Foto: iStock

O Goberno do Estado aproba a reforma do 
sistema público de pensións en varias fases

compartirán espazo o siste-
ma actual (calculado sobre 
os último 25 anos) pero que 
dende 2041 subirá 6 meses 
por ano, e o novo mode-
lo que implica calcular os 
mellores 27 anos cotizados 
dos últimos 29. A Seguri-
dade Social escolmará cal 
dos dous é máis beneficioso 
para o pensionista. 
	 A partir de 2044, 
ano de implantación defi-
nitivo do novo sistema, xa 
non haberá posibilidade de 
escoller e utilizarase para 
todos a fórmula dos 27 anos 
con maior cotización dos 29 
últimos. Os meses non coti-
zados deses 29 anos conta-
bilizaranse ata 48 coa base 
mínima e o resto ao 50% 
desa base por regra xeral.
	 Por outra banda, 
modifícase o cálculo das 
bases (a base máxima de 
cotización subirá cada ano 
co IPC) e engade ou sobe 
algúns impostos (como no 
caso das persoas que máis 

cobren terán que pagar 
máis impostos). 
	 Ademais, nesta nor-
ma establécese o comple-
mento da fenda de xénero  
(que está vixente mentres 
as diferenzas entre as pen-
sións de homes e mulleres 
superen o 5%) irá ligado ao 
IPC e que se subirán, entre 
2024 e 2025 un 10% extra. 
Dende a CIG critican, entre 
outras cuestións, que este 
modelo de pensións non 
resolve a fenda de xénero 
e sinala que “as pensións 
das mulleres galegas son un 
34% más baixas que as dos 
homes. As medidas desta 
reforma non dan solución”.  
	 Para rematar, su-
birase a pensión mínima 
de xubilación para maiores 
de 65 anos cun cónxuxe a 
cargo. O obxectivo desta 
medida é que, coas revalo-
rizacións anuais do IPC, se 
acade o umbral da pobreza 
para fogares con dous adul-
tos.

O Goberno do Estado vén de 
aprobar, no Consello de Mi-
nistros e Ministras, o Real 
Decreto-lei para a reforma 
do sistema público de pen-

sións en varias fases logo de 
chegar a un acordo cos sin-
dicatos UGT e CCOO. 
	 A principal medi-
da é a reforma do sistema 

de cálculo para a pensión. 
Dende o 1 de xaneiro de 
2026 e ata o 2044, incluído, 
o sistema de cálculo para as 
novas pensións será dual: 

As xerentes das Asociacións de Comerciantes 
de Galicia reciben formación especializada

A nova botella de crema de ron añejo dominicano. / Foto: Casa Mejuto

Os e as xerentes das Aso-
ciacións de Comerciantes 
de Galicia, entre as que se 
atopa ASETEM - CCA, reci-
biron dende o 7 de novem-
bro ao 13 de febreiro unha 
formación especializada 
para contribuír a reforzar a 
competitividade do comer-
cio galego. 
	 O pasado 28 de fe-
breiro, o director xeral de 
Comercio e Consumo, Ma-

nuel  Heredia, fixo entrega 
dos diplomas do curso de 
dixitalización, vendas e pro-
moción en espazos comer-
ciais no que participaron 
medio cento de emprega-
dos e xerentes dos centros 
comerciais abertos galegos. 
No caso da Asociación de 
Empresarios e Empresarias 
da Terra de Melide partici-
paron nesta formación: Pi-
lar López e Cristina Mato. 

	 A maiores dende a 
Xunta sinalan que se desti-
nan “2,25 millóns de euros 
para os CCAs, que contarán 
con axudas de ata 52.000 
euros, en función do núme-
ro de comercios asociados 
apoiando así ás asociacións 
que atraen un maior núme-
ro de negocios”. Entre as 
actuacións subvencionables 
atópanse as campañas de 
promoción e dinamización.

Casa Mejuto crea un novo 
licor, o de ron añejo domi-
nicano. 
	 República Domini-
cana é o lugar escolmado 
para traer o ron añejo ata 
Melide e crear o novo licor 
de Casa Mejuto. “Coñecedo-
res do agradable sabor des-
ta bebida e das boas migas 
que fai coas bases lácteas, 
decidimos probar e tras 
uns cantos meses de expe-

rimentación o noso novo 
sabor é xa unha realidade”, 
comentan dende o estable-
cemento local. 
	 Ademais, en Casa 
Mejuto fan fincapé en que: 
“como todas as nosas elabo-
racións, trátase dun produto 
sen ingredientes artificiais. 
A base alcohólica únese á 
láctea sen máis aditivos nin 
compoñentes co resultado 
dunha crema natural. 

Os e as xerentes que acudiron a recibir o diploma da formación impartida dende novembro. / Foto: Xunta de Galicia

Casa Mejuto crea un novo licor 
de ron añejo dominicano

A logopedia é unha discipli-
na sanitaria que, polas im-
plicacións que ten o seu tra-
ballo sobre funcións como a 
mastigación, a deglutición 
ou a fonoarticulación (entre 
outras), está intimamente 
relacionada con outras pro-
fesións que ás veces a socie-
dade non se espera.
	 Moitas veces, che-
gan a consulta pacientes 
derivados de especialida-
des como otorrino, medici-
na interna ou odontoloxía 
que non chegan a entender 
moi ben a razón de precisar 
logopedia, sempre coa pre-
misa de que a sociedade en 
xeral pensa que o principal 
traballo da logopedia é a 
fala.
	 Así chegamos a un 
campo dentro da logopedia 
que é a motricidade orofa-
cial, do que xa teño falado 
noutras ocasións. Neste 
caso centrámonos nos ca-
sos de ortodoncia. 
	 Hai persoas que 

acoden a ortodoncistas 
para mellorar a colocación 
das pezas dentarias e se 
atopan con que son deri-
vadas a logopedia. A razón 
son determinadas altera-
cións na deglutición que 
van condicionar o éxito do 
tratamento con aparellos 
de ortodoncia.
	 Que pasa nestes ca-
sos? O máis habitual é que 
estas persoas fagan unha 
valoración de logopedia e 
descubran que colocan mal 
a lingua no momento de 
tragar ou incluso a posición 
de repouso da lingua non 
sexa a adecuada. Algo que 
pode parecer un hábito ou 
un aspecto insignificante, 
supón que o crecemento 
craniofacial da persoa estea 
alterado e que a mordida 
se vexa condicionada pola 
presión que poida facer a 
lingua contra as pezas den-
tarias.
	 A posición natural 
da lingua tanto en repou-

so (cando non falamos nin 
comemos) como durante 
a deglutición de alimentos 
é colocada contra o padal 
duro. Nestes casos de alte-
racións, a lingua presiona 
contra as pezas dentarias 
ou incluso chega a interpo-
ñerse entre as pezas den-
tarias superiores e inferio-
res facendo que se abra a 
mordida no momento de 
tragar. Tendo en conta que 
esta alteración está presen-
te cando tragamos sólidos, 
líquidos, pero tamén saliva 
e tendo en conta que che-
gamos a tragar saliva entre 
600 e 1000 veces diarias, 
este pequeno hábito é o 
suficientemente relevante 
como para condicionar a 
mordida. Ademais, en con-
tra do que poida parecer, a 
lingua é un dos músculos 
máis fortes que temos no 
corpo, xa que pode mobili-
zar óso (as pezas dentarias 
e/ou a mandíbula).
	 Polo tanto, a logo-

pedia encargarase de anali-
zar as alteracións presentes 
e cambiar o patrón deglu-
torio a un adecuado, coa 
lingua na posición correc-
ta, que faga que as presións 
dentro da cavidade oral se 
equilibren e o crecemento 
das estruturas sexa o ade-
cuado. Unha vez consegui-
do este patrón poderase 
asegurar que o tratamento 
con aparellos de ortodoncia 
non se verá condicionado e 
se poida recolocar a mor-
dida. Aínda que hai casos 
leves, nos que o traballo so-
bre a musculatura e a fun-
ción sexa suficiente para 
que a mordida se restaure 
a unha situación normal, o 
habitual é que ortodoncis-
tas e logopedas debamos 
facer traballo conxunto 
e coordinado para que a 
persoa recupere a posición 
dentaria. 
	 Como vedes, non 
todo é fala; tratamos tras-
tornos do máis variado. 

LOGOPEDIA E ORTODONCIA

Tres nun matrimonio
Ao pouco tempo de separarse, Ladi Di con-
cedeu unha entrevista á BBC na que falaba, 
entroutras cousas, das infidelidades do seu 
marido. Daquel momento televisivo -un dos 
máis icónicos do audiovisual anglosaxón-, 
saíu aquela emblemática frase que dicía: “era-
mos tres en ese matrimonio, unha multitude”.
	 O paso dos anos foi facendo evolucio-
nar a sociedade e tamén as múltiples formas 
de amor e de parellas que agora se estiman 
“normais”. Tanto é así que hai un factor do 
que ninguén fala especificamente, que non é 
noticia nin tema de conversa nunca, pero que 
eu estou vendo presente como denominador 
común nun elevadísimo número de relacións. 
Un elemento que é a terceira persoa dos ma-
trimonios, das parellas e das relacións de ami-
zade, o amante silencioso que vai gañando te-
rreo e ao que permitimos avanzar sen darnos 
conta de que dinamita o espazo común e úni-
co no que debería medrar o amor de só dous. 
Ese elemento é o teléfono móbil.
	 Di un dito que empezas a ser vello 
cando tes máis paixón polo que xa pasou ca 
ilusión polo que está por vir, e se cadra ese é 
o termómetro que mide que estou nese pun-

to. O certo é que percibo con morriña o tempo 
no que eramos capaces de manter unha conver-
sa e soportar os silencios, propios e alleos, sen 
que pasase nada. Esperar unha consumición 
nun bar ou nun restaurante só coa presenza da 
persoa que nos acompañe, sen a necesidade de 
sacar un móbil do peto para afogar o silencio, 
o tempo que media entre tema e tema, que vén 
sendo a oportunidade de escoitar, de deixar fa-
lar a vida, de non nos aletargar co empantalla-
mento.
	 A presenza dos móbiles, e a necesidade 
urxente de consultalos seguido cando estamos 
acompañados -xa non falemos de cando esta-
mos sós- fala da nosa pobreza humana, de como 
desprezamos o que temos diante sen darlle va-
lor ao aquí e ao agora. 
	 Dicía Sabina nunha canción aquilo de 
que “el tiempo de los besos y el sudor es la hora 
de dormir”. Tristemente, a evolución da xestión 
do noso tempo de lecer está levando a que nas 
camas matrimoniais (por non falar xa das dos 
adolescentes) o último que se mira polas noites 
e o primeiro que se ve polas mañás é a pantalla 
do teléfono móbil, que nos conecta con miles de 
persoas nun escaparate virtual ao tempo que 

nos desconecta directamente da persoa coa que 
durmirmos. Sabemos todo dos xornais dixitais, 
das rede sociais, do que se fala no mundo, pero 
descoñecemos moitas veces por que non durme, 
por que cala ou que sente quen temos a carón.
	 Houbo un tempo no que se falaba nas 
salas de espera, nos ascensores, nos autobuses 
e nos parques. Falaba a xente unha con outra e 
non tiñamos medo nin ao silencio nin a oír aos 
demais.
	 Ese tempo pasou, e agora, a terceira do 
matrimonio de Ladi Di está a piques de conver-
terse en raíña de Inglaterra, mentres que o mó-
bil se converteu xa no rei do pouco tempo libre 
que tiñamos para falar coa xente que temos ao 
lado. Longa vida á república.

Vanesa de Quinzán

Visita das autoridades ao inicio das obras na N547. / Foto: Subdelegación do Goberno

Rematan as obras de me-
llora da estrada N-547 ao 
seu paso polos concellos 
de  Melide (entre os quiló-
metros 47,400 e 49,480) e 
Arzúa (entre os quilómetros 
62,240 e os 64,300). Este 
proxecto de conservación 
e mantemento contou cun 
presuposto de 493.179 eu-

ros financiado polo Gober-
no do Estado. 
	 Tal e como afirmou a 
subdelegada do Goberno na 
Coruña, María Rivas, “estas 
obras eran unha antiga de-
manda destes dous munici-
pios veciños, xa que se trata 
dunha estrada que soporta 
unha media de 8.000 vehí-

culos ao día”. Esta estrada 
viu o seu tráfico incremen-
tado, especialmente, dende 
a apertura de parte da Auto-
vía A-54. Ademais, fixo fin-
capé en que “esta actuación 
era unha débeda histórica 
con estes dous municipios e 
que coas obras xa iniciadas, 
por fin quedará saldada”. 
	 Esta actuación in-
cluíu o fresado e reposición 
da capa de rodadura das zo-
nas sen erros estruturais do 
firme e unha rehabilitación 
estrutural completa da sec-
ción firme, naquelas zonas 
que presenten peor estado, 
onde se fresou o pavimento 
da estrada e estendéronse 
novas mesturas bitumino-
sas. Para rematar, repo-
ñerase toda a sinalización 
horizontal afectada polos 
traballos de rehabilitación 
do firme.
	 O proxecto con-
templa unha vez finalizado 
unha mellora tamén na se-
guridade vial por onde hai 
bastante tránsito da veci-
ñanza e de peregrinos. 

A Asociación de Pais e Nais 
do CEIP Martagona deman-
da un patio cuberto para que 
o alumnado poida xogar no 
exterior durante a tempora-
da de inverno, cando a me-
teoroloxía é adversa. 
	 Dende a ANPA Cer-
ne de Galicia levan meses 
esperando unha resposta da 
Consellería de Educación ás  
necesarias demandas que 
presenta o centro educativo 
en materia de infraestrutu-
ras. Durante o recreo dos 
meses de inverno o alum-
nado vese obrigado a xogar 
nas aulas, “o que ocorre cos 
nenos e nenas na nosa es-
cola nos recreos de inverno 
vai non só en contra do sen-
tido común, senón contra 
o propio desenvolvemento 
psicosocial e psicomotor 
que se sobreentende nun-
ha escola”, indicou Gloria 
Corral, presidenta da ANPA 

nunhas declaracións ao xor-
nal La Voz de Galicia. 
	 Esta demanda non 
é nova, xa que a directiva 
do centro educativo solici-
tou, sen éxito, a través da 
memoria de Programación 
Xeral Anual, dende fai máis 
de dez anos a construción 
dun patio cuberto para que 
o alumnado poida desfrutar 
do seu tempo libre no exte-
rior. Dende o colectivo de 
pais e nais manifestan que 
a creación dun patio cuber-
to é unha petición razoable 
que “dende o punto de vista 
urbanístico non suporía un 
problema, ao estar o cen-
tro construído nun solar 
de máis de 8.000 m2, dos 
cales están libres máis de 
7.000 metros, actualmente 
en desuso”. Unha necesida-
de que precisa dunha solu-
ción urxente por parte da 
Administración.

A ANPA do CEIP Martagona 
demanda un patio cuberto

Rematan as obras de mellora da estrada 
N-547 ao seu paso polo concello melidá

O domingo 23 de abril o municipio celebra 
unha nova edición do Xantar de Irmandade 

O Concello de Melide orga-
niza unha nova edición do 
Xantar de Irmandade da 
Terceira Idade o vindeiro 
domingo 23 de abril. 
	 Esta comida xa é 
toda unha tradición na co-
marca e este ano espérase 

aínda con máis ganas. Para 
participar neste xantar de 
irmandade só é preciso pa-
sar a recoller as entradas ao 
Centro Social (no momento 
da recollida as persoas in-
teresadas deben levar o seu 
DNI). 

	 A programación 
desta edición é: ás 13:00 
horas misa na Igrexa Parro-
quial, ás 14:00 horas xan-
tar no Pazo de Congresos 
de Melide e, por último, ás 
16:00 comeza o baile con 
orquestra. 

Centos de persoas o ano pasado no Pazo de Congresos celebrando o Xantar de Irmandade. / Foto: Concello de Melide

O Concello de Melide vén 
de aprobar, en Xunta de 
Goberno, a licitación por 
procedemento aberto sim-
plificado das obras de me-
llora da pavimentación de 
varios núcleos rurais do 
municipio. As obras forman 
parte da segunda fase do 
POS + AD 2/2022 da Depu-
tación da Coruña. O orza-
mento destas obras ascende 

a 344.579,14 euros, IVE in-
cluído. 
	 As intervencións lo-
calízanse en aldeas do: Ba-
rreiro (Mato), San Salvador 
(Goxán e Andeán), Grobas 
(Formigueiro), Moldes (Vi-
lar e Trasfontao), acceso a 
Zaramil pola zona da Mar-
tagona, accesos á Coopera-
tiva e a Rúa Marqués Ma-
riano. 

Melide licita as obras de mellora 
de pavimentación de núcleos rurais

Unha maquinaria traballando no asfaltado dunha pista. / Foto: Concello de Melide

A Festa máis  doce de Galicia celebrarase os días 13 e 14 de maio

Kike Piñeiro, Xosé Igrexas, José Manuel Pérez e Alberto Rodríguez na presentación da festa. / Foto: Concello de Melide

A Festa máis doce de Ga-
licia, a do Melindre e a re-
postaría tradicional, cele-
brarase no municipio os 
vindeiros sábado 13 e do-
mingo 14 de maio. 
	 O alcalde do Conce-
llo de Melide, José Manuel 
Pérez, o concelleiro de pro-
moción económica, Xosé 
Igrexas, Alberto Rodríguez, 
melindreiro e presidente 
da Asociación Melide Te-
rra Doce, e Kike Piñeiro, 
embaixador do melindre, 
presentaron en Santiago o 
pasado xoves 30 de marzo a 
trixésimo primeira edición 
da Festa do Melindre e da 
repostaría tradicional. 
	 Para comezar, o co-
ciñeiro Kike Piñeiro ma-
nifestou que “non podo 
describir a felicidade que 
supón para min para min 
ser embaixador dun produ-
to que me gusta tanto. Ser 
embaixador do melindre 
non é só un ano  por iso en 
abril levamos este doce a 
Fuerteventura e a finais de 
ano esperamos levalo a Ho-
landa”. 
	 José Manuel Pérez, 
alcalde da vila, desvelou o 
nome do pregoeiro deste 
ano que será o melidá Ma-
nuel Pampín, xornalista da 
Televisión de Galicia recen-
temente xubilado. Por outra 
banda, comunicáronse os 
embaixadores e embaixa-
doras deste ano que serán: 
Andrés Torreiro, cociñeiro; 
Patricia López, futbolista, 
Anxo Castro, atleta; Casa 
Santos, Casa Mejuto, Viño-
teca Ribeirao, Casa Juanito 
e Manuel Pampín. 
	 De seguido foi a 
quenda de Alberto Rodrí-
guez, xerente da Cafetería e 
Pastelería Estilo e presiden-
te da Asociación Melide Te-
rra Doce, comentou que “a 
Festa non se pode celebrar 
unha fin de semana, se non 
ten un percorrido maior”. 
Neste eido Rodríguez fai 
fincapé na necesidade de 
promocionar os doces da re-
postería tradicional do mu-
nicipio durante todo o ano 
con accións como as que se 

realizan nos centros educa-
tivos e de formación. “Pen-
samos que non só os futuros 
profesionais teñen que des-
cubrir este produto. Outro 
público fundamental, son 
os nenos, por iso despois de 
Semana Santa levaremos os 
melindres ás escolas, para 
que os desfruten, os toquen 
e elaboren Melindres. Esa 
é parte da nosa labor como 
divulgadores e promotores 
deste produto noso”, indica 
Alberto Rodríguez. 
	 Para debullar a pro-
gramación da trixésimo pri-
meira Festa do Melindre a 
Repostaría Tradicional, to-
mou a palabra o concelleiro 
de promoción económica, 
Xosé Igrexas, quen comen-
tou: “tócame presentar a 
programación. Esta progra-
mación é literalmente un 
mar de doces que vai sal-
picar de actividades a nosa 
rúa”. Dende o Concello para 
a promoción desta Festa 
realizaron un vídeo publi-
citario no que repite a idea 
do mar de doces nunha con-

versa entre amigos. 
	 Un ano máis, nesta 
fin de semana habilitaranse 
tres espazos para as activi-
dades, postos e actuacións 
arredor do melindre a re-
postaría tradicional: o espa-
zo amendoado (Cantón de 
San Roque), rico (Praza das 
Coles) e melindre (Praza do 
Convento). 
	 Para comezar a Fes-
ta do Melindre o sábado 13 
de maio haberá animación 
de rúa a cargo da charan-
ga BCB, o Mago Antón, un 
showcooking do restauran-
te Ceibe (estrela Michelín 
2023), masterclass de xea-
dos, sesión de coctelería 
amenizada con música en 
directo a cargo de Nadia 
Snib e obradoiro para os 
máis cativos, dirixido polo 
cociñeiro Manuel Garea, ti-
tulado: ‘Os doces de Melide 
na repostería creativa’; para 
participar nesta actividade 
é necesario anotarse no De-
partamento de Cultura ou 
chamando ao 981505003, 
extensión 5. Ademais, a 

partir das 11:00 horas abri-
rán no espazo melindre os 
postos dos melindreiros e 

melindreiras, tamén o farán 
no espazo amendoado os 
postos da Feira de Artesa-
nía de Galicia. 
	 O domingo 14, día 
grande da Festa, ás 11:00 
horas apertura da Feira, 
ás 11:30 horas animación 
de rúa con Zes Pereiras e 
Froito Novo, ás 12:00 será 
o nomeamento de embaixa-
dores e embaixadoras no 
espazo melindre e lectura 
do pregón a cargo de Ma-
nuel Pampín, ás 13:00 ho-
ras volve a animación de 
rúa, ás 17:30 actuación in-
fantil ‘Peter punk e o neno 
imperdible’ (un espectáculo 
de circo, malabares, música 
ao vivo e humor), ás 18:00 
peche da Feira e ás 19:00 
horas no espazo rico un con-
certo gratuíto da cantautora 
galega, Sés, que presenta o 
seu oitavo disco ‘Diante un 
eco’ no que fai referencia á 
concepción cíclica da his-
toria, tristemente avalada 
pola deriva sociopolítica 
dos nosos días. 
	 Unha fin de sema-
na chea de actividades para 
poñer o melindre e a repos-
taría tradicional no mapa. 

Cartel da 31ª Festa do Melindre o 13 e 14 de maio. / Foto: Concello de Melide

Xabiez Díaz e Xisco Feijóo forman parte da XVI Foliada de Melide

Xabier Díaz (músico galego), Mayka Basalo e José Manuel Pérez (membros da corporación local). / Foto: Concello de Melide

Un ano máis a última fin de 
semana, Melide será o esce-
nario da música, o baile e a 
tradición galega. A décimo 
sexta edición da Foliada de 
Melide xa conta con data e 
programación, será o sába-
do 29 e domingo 30 de abril  
e contará con diversos gru-
pos de música e baile tradi-
cional que farán esas xorna-
das inesquecibles. 
	 A Foliada de Me-
lide é unha cita ineludible 
para os amantes da música 
e o baile tradicional galego, 
unha fin de semana na que 
se achegan á vila centos de 
persoas de diferentes pun-
tos de Galicia e inclusive 
España para desfrutar da 
nosa cultura. Nesta edición, 
presentada o pasado 22 de 
marzo na Praza do Conven-
to pola concelleira de cultu-
ra, Mayka Basalo xunto co 
alcalde, José Manuel Pérez, 
e un dos grandes músicos 
do país, Xabier Díaz, haberá 
unha ampla programación 
para toda a familia. 
	 Como xa é tradición, 
a troula comezará cos Can-
tos de Taberna o sábado 
pola mañá no que diversos 
grupos de música tradicio-
nal percorrerán os esta-
blecementos de hostalería 
da zona dos viños dende 
as 12:00 horas. Os grupos 
anotados para esta edición 
son: Son de Lugh, Casi os 
mellores, Familia Rois, Os 
amigos de túa prima, Os 
rexoubeiriños, Os tabernos, 
Son de gaita, Os do fondo 
da barra, Rondalla morai-
ma, Cantadoras e cantado-
res do Balado, Vaiche boa, 
Rebuldaina, Nó cómbaro, 
A casa da troula, Píllame o 
punto, Vaidebares, @s pan-
tox@s, Peis d’hos, Revira-
volta, 7 Ferrados e Viute o 
demo. Cada formación terá 
vinte minutos para actuar 
en cada taberna.
	 Pola tarde, o Serán 
correrá a cargo de Xisco 
Feijóo, cantante, bailador, 
mestres e coreógrafo, que 
achegará a súa particular 
visión da música tradicional 
cun toque de modernidade. 

Tamén participarán, como 
cada ano, grupos e músicos 
de toda a comarca da Terra 
de Melide e doutras locali-
dade galegas para que a ve-
ciñanza e visitantes poidan 
desfrutar da música e o bai-
le tradicional. 
	 O domingo 30, a 
sesión vermú correrá a car-
go de Acordeireta, o dúo 
de acordeón e pandeireta 
formado por Patricia Gon-
zález e Alejandro Balbue-
na. A continuación, haberá 
unha actuación infantil de a 
Mamá Cabra e Bellón Ma-
ceiras. A maiores, presenta-
rase o libro ‘Concha de Lu-
neda’ de Xerardo Santomé 
e actuará a Banda de Gaitas 
de Queiroa. 
	 A actuación estrela 
desta décimo sexta edición 
será a de Xabier Díaz e as 
Aldufeiras de Salitre, once 
mulleres que coa percu-
sión e voces acompañan ao 
recoñecido músico dende 
hai oito anos. Ademais, Xa-
bier Díaz na presentación 

manifestou o gran vínculo 
emocional que o une a Me-
lide dado que a súa primei-
ra actuación, a estrea, que 
realizou con Xacarandaina 
foi na Praza do Convento da 
localidade. Logo, “no 2016 
na Foliada de Melide fixen 
o primeiro concerto oficial 
xunto coas Aldufeiras de 
Salitre e lémbroo con moi-
to cariño, Melide é un lugar 
moi especial para nós”, fai 
fincapé Díaz neste repaso 
da súa vinculación coa vila. 
Este mestre da música tra-
dicional galega estreou o 
disco en solitario ‘Levantar-
se e caer’ a pasada prima-
vera, onde atopamos temas 
como ‘Regalitos’. Xabier 
Díaz tamén fai fincapé en 
que “no noso país falta fes-
tas e foliadas integradoras 
que sexan interaxeacionais”
	 Un ano máis, a Fo-
liada compleméntase con 
mostras de artesanía e ani-
mación de rúa durante as 
dúas xornadas. Outras ac-
tividades que non poden 

faltar nesta cita da cultura 
tradicional galega son os 
obradoiros de baile, un para 
a poboación infantil e outro 
para a adulta. 
	 Mayka Basalo, con-
celleira de cultura do Con-
cello de Melide, afirmou 
durante a presentación 
do cartel que esta edición 
da Foliada “promete ser 
moi especial” e congregará 
“moitos foliadeiros e folia-
deiras”. 
	 Basalo tamén fixo 
referencia ao labor históri-
co da Asociación O Caste-
lo, organizadores da Folia-
da dende o ano 2005 ata o 
2018, amosando a súa satis-
facción por contar en Meli-
de con asociacións e grupos  
así que “traballan a prol da 
nosa cultura e da nosa tra-
dición” polo que “sempre 
estaremos en débeda pola 
gran labor que levaron a 
cabo todos estes anos e por 
iso sempre manteremos o 
seu traballo, faremos que 
a  Foliada de Melide siga 

medrando e siga a ser a me-
llor mostra mostra da nosa 
música”. Ademais, Basalo 
aproveitou para agradecer 
o traballo de todas esas per-
soas que non se ven pero 
que fan posible a Foliada 
como son os diversos vo-
luntarios que “ano tras anos 
fan que siga existindo esta 
festa que é parte do noso 
patrimonio inmaterial”.
	 O cartaz deste ano 
non deixa indiferente a nin-
guén, a concelleira de Cultu-
ra comenta que “espero que 
ao velo sentirades o mesmo 
que nós, que mellor manei-
ra de representar a Foliada, 
como unha festa que uniu 
xeracións e persoas inde-
pendentemente das súas di-
ferenzas, unha festa da que 
todos e todas nos sentimos 
parte”. 
	 A maiores, xa se co-
ñece tamén o deseño das 
camisetas e suadoiros da 
Foliada que se poderán no 
posto da organización du-
rante o 29 e 30 de abril na 
Praza do Convento ou pre-
viamente. Para mercar ou 
reservar as camisetas e sua-
doiros é necesario chamar 
ao número de teléfono 604 
05 05 83 ou a través do co-
rreo electrónico serigrafia.
anic@gmail.com, o prezo é 
de 12 euros no caso das ca-
misetas e de 25 euros para 
os suadoiros. 
	 A fin de semana do 
29 e 30 de abril, Melide vol-
verá ser o centro neurálxico 
da música e o baile tradicio-
nal galego o que repercutirá 
tamén na economía local, 
coa chegada de centos de 
visitantes os comercios, a 
hostalería e restauración 
verán aumentada a súa ac-
tividade o que non deixa de 
beneficiar a todo o pobo. 
	 Para rematar, den-
de o Concello fan un cha-
mamento á participación 
na XVI Foliada de Melide 
e agradecendo a labor das 
persoas que fan posible a 
gran festa melidá da cultura 
tradicional, unha das máis 
destacadas do panorama 
galego. 

INDUSTRIA DEL 
MUEBLE VISANTOÑA

“En Muebles Visantoña levamos máis de 50 anos no sector 
do mueble, facemos o teu armario ou vestidor a medida coa    	
   distribución que a ti che guste. Amoblamos o teu hotel, 	

albergue, piso turístico e moble do fogar”

Vilar de Ferreiros, s/n 
VISANTOÑA - 15808 

Santiso (A Coruña)
981 51 07 13

O alumnado do Obradoiro de Emprego 
realiza tarefas xardinería en Sobrado

O alumnado do Obradoiro 
de Emprego de Terras da 
Montaña, que se leva a cabo 
entre os Concellos de So-
brado, Curtis e Vilasantar, 
realizaron tarefas de xardi-
nería e forestais no núcleo 
urbano do municipio de So-
brado. 	

	 As vinte persoas que 
forman parte deste Obra-
doiro fórmanse nas espe-
cialidades de xardinería 
e forestais que poñen en 
práctica nas zonas verdes 
públicas dos tres concellos 
que organizan esta activida-
de educativa. 

Alumnado do Obradoiro realizando tarefas de xardinería no núcleo urbano en Sobrado. / Foto: Concello de Sobrado

	 Grazas a esta inicia-
tiva de formación, os tres 
municipios poden contar 
cunha axuda extra para po-
ñer a punto os seus espazos 
públicos para desfrutar a 
veciñanza e que o alumna-
do poña en práctica os seus 
coñecementos adquiridos.

O servizo ‘Coidados porta a 
porta’ do Sergas volverá vi-
sitar Santiso os días 20, 21 e 
24 de abril para atender as 
persoas maiores de 60 anos 
en ámbitos sanitarios como 
a estimulación da memoria, 
podoloxía e audioloxía. 
	 Para empregar este 
servizo gratuíto é preciso 

pedir cita previa nos teléfo-
nos: 622 748 283 e 623 546 
992. A unidade móbil cos 
tres profesionais sanitarios  
de estimulación da memo-
ria, podoloxía e audioloxía, 
estará situada na Praza do 
Centro de Saúde en Arce-
diago en horario de 9:00 a 
20:00 horas. 

O servizo ‘Coidados porta a 
porta’ visita Santiso en abril

Cartel do servizo ‘Coidados porta a porta’ que visitará Santiso. / Foto: X.Galicia

O sábado celébrase o segundo campionato de pesca tradicional no 
Río Furelos e pescan o campano deste ano do río de case dous quilos

anotarse con antelación no 
696 27 89 77 ou no 636 69 
21 88, o prezo da inscrición 
son 50 euros e se algún par-
ticipante leva acompañante 
para o xantar serán 23 eu-
ros máis. 

	 Noutra orde de cues-
tións, Antonio González 
Mejuto pesca a cebo natural 
o campano do Río Furelos, 
unha troita de 57 centíme-
tros e 1,950 quilos. Un gran 
exemplar para abrir a nova 

tempada de pesca neste río 
da comarca. Dende a Aso-
ciación de Troiteiros do Río 
Furelos manifestan os seus 
parabéns a Antonio Gónza-
lez por pescar o campano 
deste ano.  

santisesas. Anos nos que 
cremos que este equipo de-
mostrou con garantías ter a 
capacidade de diálogo ne-
cesaria, posuír o poder de 
dar estabilidade ao conce-
llo, sempre co obxectivo en 
mente de mellorar os servi-
zos públicos e a calidade de 
vida da veciñanza, manexar 
un bo trato directo e fluído 
coa veciñanza e, sobre todo, 
a condición de saber ver e 
escoitar as necesidades de 
todos e todas”. 
	 O candidato Ma-
nuel Adán intentará gañar 
as eleccións municipais en 
Santiso por cuarta vez con-
secutiva. “Son moitos os 
avances en materia de in-
fraestruturas, así como os 
proxectos sociais desenvol-
vidos e dos que se beneficia 
hoxe en día a nosa veciñan-
za, xunto coa posta en mar-
cha de iniciativas culturais 
e deportivas pioneiras que 
fan do noso municipio un 
referente neste eido”, fan 

fincapé dende o BNG de 
Santiso sobre o seu paso 
polo Concello. 
	 “Estamos orgullosos 
e orgullosas de que o noso 
proxecto siga sumando ca-
ras novas. Aproveitamos 
para agradecerlles a con-
fianza e somos conscientes 
de que lle darán un novo 
pulo a este propósito común 
que non buscar outra cousa 
máis que seguir melloran-
do a vida dos e das habi-
tantes de Santiso. Súmanse 
pois, veciños e veciñas das 
diferentes parroquias dos 
concello que destacan pola 
súa valía e por ser persoas 
comprometidas co munici-
pio e que por riba de todo, 
posúen a responsabilidade 
necesaria para representar 
os intereses da veciñanza”, 
comentan dende o grupo 
político nacionalista para 
presentar as novas incorpo-
racións á lista da candidatu-
ra coa que intentan gañar a 
confianza da veciñanza. 

Este sábado, 15 de abril, 
celébrase o segundo cam-
pionato de pesca tradicio-
nal no Río Furelos. 
	 Esta competición 
terá tres gañadores e leva-
rán trofeo e máis un pre-

mio. Non obstante, todas as 
persoas participantes con-
seguirán agasallos. 
	 As prazas para par-
ticipar neste campionato 
de pesca tradicional son li-
mitadas polo que é preciso 

O BNG de Santiso presenta a súa candidatura 
para as eleccións do vindeiro 28 de maio

O Bloque Nacionalista Ga-
lego presenta a súa candi-
datura para as próximas 
eleccións municipais do 28 

de maio con Manuel Adán 
como candidato á alcaldía. 
	 Dende o BNG da 
localidade presentan esta 

lista como “un grupo de 
veciños e veciñas que fai 
máis de dez anos gozan da 
confianza dos santiseses e 

O candidato á alcaldía, Manuel Adán, rodeado do seu equipo para as eleccións do 28 de maio. / Foto: BNG Santiso

A primeira imaxe é o cartel do segundo campeonato de pesca tradicional deste sábado 15 de abril. A segunda imaxe Antonio González co campano do Furelos. / Foto: Asociación de Troiteiros do Río Furelos

“O libro pretende ser unha iniciación á cultura do viño galego”

A portada do libro ‘A nación dos mil viños’ de Martiño Santos, Xosé Gontá e Toño Núñez. / Foto: Xulio Pérez

- Que contades na publi-
cación ‘A nación dos mil 
viños’?
- Martiño Santos: O que 
fixemos foi intentar agru-
par e sintetizar de maneira 
pedagóxica unha serie de 
información útil para aden-
trarse no mundo do viño en 
xeral. O libro pretende ser 
unha iniciación á cultura do 
viño, á proba sensisorial e 
despois todo isto está cen-
trado no panorama concre-
to dos viños galegos. Diga-
mos que é unha publicación 
que nos serve para saber de 
viños galegos, aprender a 
catar e ter coñecementos da 
cultura do viño en xeral.
- Non hai por que ter 
coñecementos previos 
para ler o libro?
- M.S: As persoas que xa 
teñen un coñecemento pre-
vio encontran no libro cues-
tións interesantes pero é 
certo que está pensado ou  
ten o esquema dun curso 
de iniciación de cata, arre-
dor dos catro elementos 
que inciden no proceso de 
elaboración do viño e que 
inciden no seu gusto que 
son: o solo e as zonas xeo-
gráficas onde están as viñas, 
o clima, as variedades de 
uva, o factor humano e cul-
tural. Insisto neste libro hai 
coñecementos de maneira 
xenérica para calquera viño 
como xa contextualizado 
nos viños galegos para co-
ñecer diversas variedades, 
influencias, zonas xeográfi-
cas, solo, etc. Tamén serve 
para coñecer viticultores 
e marcas de viño. Toda a 
publicación parte un pouco 
dunha visión positiva dos 
viños galegos e da súa his-
toria, xa que temos séculos 
con moitas más produción 
da que existe hoxe en día e 
con notable éxito interna-
cional, dado que os viño ga-
legos chegaron a América e 
a toda Europa durante todo 
o período moderno despois 
da expansión do viñedo na 
Idade Media. Parecíanos 
que así como noutras zonas 
teñen toda a área o mesmo 
tipo de solo ou traballan un 
número moi reducido de va-

riedade de uva e polo tanto 
non dá para ter unha visión 
global do viño; no caso de 
Galiza parecíanos un sitio 
perfecto para introducirse 
no mundo do viño porque 
con máis de 70 variedades 
de uva, tres mesuclimas 
distintos e distintos tipos 
de solo daba para compren-
der e aplicar os coñecemen-
tos a calquera outra parte 
do mundo. O aspecto máis 
novo do libro é atopar es-
tes contidos en galego, cun 
estilo propio e que procede 
dunha experiencia nosa en 
‘Vide, Vide’ en Santiago e de 
catas con persoas que parti-
cipaban por primeira vez. 
- Dá a sensación de que 
nos últimos anos au-
mentou o interese polo 
mundo do viño?
- M.S: Si, o interesante é a 
evolución da xente no tema 

do viño que pasa do consu-
mo como un produto máis 
que bebes tragas e vía para 
pasar a ter interese polo que 
hai detrás. Isto é moi inte-
resante porque lle concede 
o valor real ao viño. Non 
estamos falando dunha be-
bida que se fai calquera día 
do ano nun tanque mestu-
rando auga con outros com-
poñentes, senón que é un 
produto que sae dunha froi-
ta que vendimas unicamen-
te unha vez ao ano e que é 
resultado dun traballo agra-
rio, dunha paisaxe, tradi-
ción familiar e que ten unha 
historia de século detrás. 
É certo que a xente se está 
interesando máis por todo 
o que hai detrás do viño e 
por aprender, non consu-
mir por consumir. Coñecer 
o viño axúdanos a coñecer a 
nosa propia xeografía, pai-

saxe e historia. 
- Galiza está moi ligada 
coa cultura do viño?
- M.S: Efectivamente, moi 
ligada. Hai probablemente 
unha crenza xeral de que 
partimos dunha época por-
que é que recordamos nós 
ou os nosos pais e avós, tres 
ou catro xeracións atrás, 
que foron épocas difíciles 
para os viños galegos. Non 
obstante, a partir dos anos 
80 do século pasado houbo 
un rexurdimento que nos 
leva ata hoxe, onde todo o  
mundo oíu falar da revo-
lución dos viños galegos. 
Descoñecemos moito o que 
hai detrás, nós somos unha 
zona produtora de viño his-
tórica que ademais forma 
parte da historia do viño 
europeo, dende o primei-
ro momento, con absoluta 
normalidade en relación 

coas zonas que considera-
mos boas e afamadas. 
- Por que Galiza en con-
creto é un rexión tan 
boa para a viticultura?
- M.S: Estamos nunha área 
climática que, a pesares de 
existir unha certa idea de 
que como aquí chove moi-
to non é boa zona para a 
vide, estamos nunha área 
de influencia atlántica que 
compartimos con zonas moi 
afamadas de Europa como 
Burdeos. É certo que esta 
zona de influencia atlántica 
é un pouco máis difícil para 
o cultivo da vide polas cir-
cunstancias climáticas pero 
precisamente dende hai 
décadas hai unha revalori-
zación dos climas un pouco 
máis complexos porque a 
maduración é máis lenta, o 
que permite conservar me-
llor os aromas e que exista 
unha acidez natural, o que 
axuda á conservación do 
viño durante máis anos. É 
dicir, ten unha serie de be-
neficios unha maduración 
lenta que fai que os viños 
sexan máis vivos e intere-
santes na actualidade para 
moitos especialistas e ex-
pertos. Neste tipo de climas 
cando tes añadas especial-
mente boas, no sentido de 
que consegues completar 
ben as maduracións, tive-
ches unha maduración len-
ta pero ao mesmo tempo 
completa que fai que sexan 
anos nos que nas zonas at-
lánticas saen grandes viños 
que se desfrutan ao longo 
de moitos anos. 
- Como están respon-
dendo os lectores e lec-
toras aos contidos?
- M.S: Nós estamos moi 
contentos e agradecidos 
porque foi un esforzo de 
creación deste contido que 
nos parecía necesario. Imos 
estrear a terceira impresión 
do libro e a resposta, en 
canto a que suscitou inte-
rese, pareceunos evidente e 
satisfactoria. Logo, pasado 
o tempo recibimos comen-
tarios moi positivos tanto 
de xente profesional do sec-
tor como persoas que non 
estaban próximos ao sector.

O domingo chega a nova proba deportiva da 
contorna: ‘Desafío Cerne. Os dous camiños’

tros de desnivel positivo, a 
longa ten 63 quilómetros e  
1840 metros de desnivel po-
sitivo. 
	 Tal e como sinalan 
dende a organización, todo 
o percorrido estará correc-
tamente sinalizado con ba-
lizas e frechas, reforzando 

con cinta de cores. As fre-
chas situaranse nos cruces 
máis “conflitivos” e naque-
las zonas que conten cunha 
dificultade técnica elevada 
(descenso perigoso, zona 
rochosa, ...). Para que a pro-
ba se desenvolva o mellor 
posible, haberá voluntarios 
debidamente identificados 
que axudarán aos partici-
pantes a seguir o trazado da 
proba; cando se crucen es-
tradas de maior tráfico, esta 
labor levarana a cabo mem-
bros de Protección Civil.
	 Para poder partici-
par nesta proba é preciso ter 
pagado a inscrición e contar 
cun equipamento mínimo 
composto de: bicicleta BTT 
en bo estado, bidón ou mo-
chila de hidratación, por 
motivos de seguridade den-
de a organización recomen-
dan levar teléfono móbil, 
é obrigatorio o uso de cas-
co durante toda a proba, o 
dorsal deberá ser visible na 
parte frontal da bicicleta e, 
por último, a organización 
non se fai responsable de 
ningún obxecto perdido nin 
de ningunha avaría, repa-
ración ou roubo durante o 
transcurso da proba.

	 O ‘Desafío Cerne. 
Os dous camiños’ contará 
con dous avituallamentos 
(un líquido e outro sólido) 
na distancia curta e catro 
na longa (dous líquidos e 
dous sólidos) no percorrido 
longo. Na meta (Cantón de 
San Roque) tamén haberá 
avituallamento sólido e lí-
quido para todas as persoas 
participantes. Ademais, ao 
final da ruta haberá servizo 
de duchas e lavado de bici-
cletas, próximo ao Pavillón 
Polideportivo do municipio, 
onde se habilitarán tamén 
as duchas. 
	 A entrega de dorsais 
efectuarase no Cantón de 
San Roque (lugar de saída) 
o sábado, 15 de abril, de 
16:30 a 21:30 horas e o do-
mingo, propio día da proba, 
de 7:30 a 8:30 horas. Para 
recoller os dorsais é necesa-
rio que as persoas partici-
pantes ensinen o DNI para 
identificarse. 
	 Para calquera dú-
bida ou solicitude de infor-
mación poden contactar coa 
Asociación Deportiva Cerne 
no correo electrónico: ad-
cerne@gmail.com ou no 
601 65 08 50.

da Copa de Europa Dutch 
Open YOKOSO, Copa de 
Europa do circuíto mundial 
Wako. Aron Ayude intentou 
subirse ao podio nas tres 
probas de tatami nas que 
competiu e finalmente con-
seguiu subir ao máis alto 

nas modalidades de light 
contact e kicklyght. Grazas 
a esta boa actuación, Aron 
Ayude consegiu dous ouros 
e amosa o seu bo estado físi-
co para os próximos obxec-
tivos nacionais e internacio-
nais. 

Este domingo, 16 de abril,  
chega a nova proba depor-
tiva da contorna: ‘Desafío 
Cerne. Os dous camiños’. 
Unha iniciativa organizada 
pola Asociación Deporti-
va Cerne que comezará ás 
9:00 horas dende o Cantón 
de San Roque en Melide.

	 Os participantes, ata 
o momento de impresión 
do Cerne 211, recorrerán 
un dos dous percorridos da 
proba que transcorrerá po-
los concellos de Melide, To-
ques e Palas de Rei. A ruta 
curta ten unha distancia de 
35 quilómetros e 805 me-

O alumnado de Escola Ayude consigue bos resultados nas competicións de 
escolares de loita e na Copa de Europa Dutch Open YOKOSO con Aron Ayude

O alumnado de Escola Ayu-
de (Santiso) consigue bos 
resultados nas competi-
cións de escolares de loita 
e na Copa de Europa Dutch 
Open YOKOSO con Aron 
Ayude. 
	 Por unha banda, na 

Xornada Norte de Loitas 
Olímpicas en idade escolar 
celebrada en Lugo, na que 
competiron máis de 200 
nenos e nenas de 7 clubs do 
norte de Galicia co obxecti-
vo de buscar a clasificación 
para a final da liga galega. 

A Escola Ayude acudiu co 
equipo dirixido por Cora 
Ayude e Nerea Cabo, conse-
guiron o 2º posto e clasifi-
carse para a final. O futuro 
está garantido.
	 Pola outra banda, 
Ámsterdam foi escenario 

Na primeira imaxe, o alumnado máis novo da Escola Ayude coa súa adestradora Cora Ayude. Na segunda imaxe, Aron Ayude coas copas conseguidas na última competición europea. / Foto: Escola Ayude

Un dos fermosos tramos polos que pasarán os participantes do Desafío Cerne deste domingo. / Foto: Desafío Cerne

“Os obxectivos desta iniciativa son: achegar ós grandes escritores a 
concellos pequenos e que os lectores coñezan aos autores e autoras”

Parte do cartel coas presentacións que quedan por celebrarse no Ciclo de Literatura no Camiño. / Foto: Jose Manuel Villar

- Estas inmerso nun 
gran proxecto cultural 
chamado o I Ciclo Cul-
tural Literatura no Ca-
miño, como xorde esta 
idea?
- José Manuel Villar 
(coordinador do Club de 
Lectura municipal ‘Gán-
daras’): A idea ten como 
punto de partida a creación 
fai algún tempo dos clubs 
de lectura municipais que 
coordino nos concellos de 
Melide e Arzúa con 46 ins-
critos entre os tres grupos 
existentes. Esta gran base 
lectora amosa o enorme in-
terese que hai nestes conce-
llos pola literatura e a cultu-
ra en xeral. 
	 Se a isto lle engadi-
mos que no IES de Melide 
existe outro club de lectura 
dende fai tempo e que teño 
certa experiencia na pre-
sentación de autores e actos 
literarios, creo que se dan as 
coordenadas perfectas para 
impulsar este ciclo literario.
- En que consiste esta 
iniciativa?
- J.V: En acercar ós gran-
des escritores da literatura 
galega ós concellos peque-
nos. En que as presenta-
cións de libros de autores 
relevantes, sen menoscabo 
do resto, non se limiten ás 
grandes cidades. En situar 
concellos como o de Melide 
neste caso no punto de mira 
das grandes editoriais.
- Pódesnos adiantar al-
gún escritor ou escrito-
ra que vaia vir a Melide?
- J.V: Podo adiantarvos xa 
todo o cartel porque veño 
de rematalo e cerralo cos 
editores e os propios escri-
tores. Este primeiro ciclo 
celebrarase integramen-
te en Melide pero espero e 
desexo que se asente defi-
nitivamente nun formato 
aínda por perfeccionar e 
que teña continuidade en 
Arzúa para, precisamente, 
potenciar a Literatura no 
Camiño.

	 O venres 24 de mar-
zo presentei o libro de  An-
tonio Tizón “Lobos doen-
tes”. Francisco Castro con 
“A historia de Sara” será o 
seguinte convidado o 21 de 
abril. En maio dúas presen-
tacións: o 5 Carlos Meixi-
de e a súa novela “Viva a 
Comuna”, e o 17 de maio, 
e coincidindo co segundo 
encontro de autores meli-
denses, Malores Villanueva 
falaranos da súa biografía 
“Francisco Fernández del 
Riego, un loitador pola idea 
de Galicia”. Pecharemos 
este primeiro ciclo literario 
con Fina Casalderrey e a súa 
nova novela para adultos “A 
muller xabaril”. 
	 O lugar escolmado 
para estas presentacións é 
a Sala de Conferencias do 
Edificio Multiusos (xunto a 
Biblioteca Municipal Xosé 
Vázquez Pintor).
- Cal é o obxectivo deste 
Ciclo Cultural Literatu-
ra no Camiño?
- J.V: Ademais do comen-

tado con anterioridade de 
acercar ós grandes escrito-
res galegos a concellos máis 
pequenos, potenciar a lec-
tura en galego, contribuír a 
que os lectores coñezan de 
preto os autores das obras 
que len, que poidan pre-
guntarlle, falar con eles, que 
o público en xeral  asista e 
se fomente a lectura, e por 
consecuencia que as libre-
rías melidenses tamén ven-
dan libros potenciando o 
comercio local. Finalmente, 
dar a coñecer Melide doutro 
xeito diferente.
- Por que é importante a 
existencia deste tipo de 
proxectos culturais? 
- J.V: Por moitos motivos 
que podo demostrar. Con-
cellos como Melide e Arzúa 
necesitan de todo tipo de 
proxectos que atraian o in-
terese dos veciños e da xen-
te de fora. Sobre todo nuns 
intereses nos que a futura 
autovía pode influír negati-
vamente á hora de visitalos. 
Hai que potenciar outros 

actos e actividades parale-
los ó propio Camiño de San-
tiago: festas gastronómicas 
e musicais, actividades de-
portivas e culturais, etc.
	 A cultura é funda-
mental no proceso de for-
mación dun pobo, dalle 
identidade, e a lectura é 
un dos piares sobre os que 
se debe asentar. Lembrade 

aquela frase de “Un pobo 
que le é un pobo culto, un 
pobo culto é un pobo libre. 
Un pobo que non le está 
condenado á extinción”.
- Algo máis que queiras 
engadir?
- J.V: Rematar invitando 
ós veciños e veciñas a par-
ticipar nos clubs de lectura 
e que valoren este tipo de 
actividades. Poño un exem-
plo do importante que é ter 
un club de lectura en Melide 
para quen ten interese pola 
lectura: en Arzúa teño unha 
rapaza que se despraza 
dende Lalín. Asiste relixio-
samente ás sesións co que 
conleva de tempo e gastos 
de desprazamento, e todo 
porque en Lalín, concello 
máis grande que o de Arzúa 
ou Melide non ten club de 
lectura. 
	 Invito a todo o mun-
do a asistir ás presentacións 
sexan ou non lectores e que 
vexa o que se fai e o que se 
fala. Coñezo o caso dunha 
persoa que me dixo un día 
nunha presentación na Co-
ruña, “eu apenas leo, pero 
encántame oír falar ós es-
critores, escoitar as súas 
historias”. É algo que pode 
gardar similitude coa litera-
tura oral e que forma parte 
do patrimonio cultural gale-
go. 

I CICLO CULTURAL LITERATURA NO CAMIÑO

José Manuel Villar, coordinador do club de lectura. / Foto: La Voz de Galicia

MANUEL BUJÁN, COCIÑAS E BAÑOS MANUEL BUJÁN

“No comercio de proximidade o boca a boca é a 
publicidade primordial para o bo e para o malo”
Cociñas e Baños Manuel Buján é unha empresa local cunha ampla traxectoria profesional que co paso do tempo foi medrando grazas 
ao seu bo traballo e á confianza da clientela. A competencia das grandes superficies non o pon sinxelo pero o asesoramento e a atención 
personalizada son algunhas das características que marcan a diferenza e fan que o comercio de proximidade sexa a elección correcta.
- Os oficios como o voso 
están en auxe debido ao 
pouco relevo xeracional 
e isto dificulta tamén 
atopar xente para tra-
ballar, é así?
- Manuel Buján: Si, nestes 
sectores atopar xente para 
traballar é complicado pero 
teño que dicir que nós niso 
sempre tivemos moita sorte 
porque atopamos grandes 
persoas para incorporar ao 
noso equipo. Agora mesmo, 
temos traballando a un ra-
paz novo, a maiores do noso 
fillo, que é moi traballador, 
responsable e encantador. 
- Por que se debe carac-
terizar unha traballa-
dor deste sector? 
- M.B: Profesionalidade e 
ter don de xentes que é moi 
importante porque o 90% 
da nosa clientela son parti-
culares e ti vas a súa casa, a 
xente ábreche as portas do 
seu fogar polo que tes que 
ser moi responsable, ter co-
nexión con eles e traballar 
ben, iso está claro. 
- A atención ao públi-
co de xeito tan directo 
imaxino que non sem-
pre será fácil. 
- M.B: Non é fácil porque  
actualmente non temos o 
mesmo contexto nin situa-
ción que hai anos. A día de 
hoxe a xente máis nova, so-
bre todo, vén á tenda con 
moita preparación e ideas, 
sabe perfectamente o que 
quere e isto fai dez anos 
non sucedía. Obviamente, 
temos que adaptarnos aos 
tempos e ao que a clientela 
demanda. 
- Cal e a situación actual 
do sector? 
- M.B: Dende a pandemia 
está pasando unha boa si-
tuación porque durante 
meses estivemos encerra-
dos nas casas e fíxonos dar 
conta de todas as cousas 
que faltaban e outras zo-
nas necesitaban amaños ou 

darlles un cambio radical 
directamente. 
- A suba de prezos afec-
touvos moito? 
- M.B: A suba de prezos 
claro que afecta porque a 
xente ve que todo sube: a 
cesta da compra, a gasoli-
na, a hipoteca, os alugueres 
etc. E entón ti daste con-
ta de que o diñeiro que ías 
destinar a reformar a cociña 
ou o baño, ou a cambiar as 
portas pois ves a túa capaci-
dade adquisitiva diminuíu e 
igual invertes menos. 
- E parte dos materiais 
incrementouse consi-
derablemente?
- M.B: Si, os presupostos 
que lles damos á cliente-
la agora van co tempo moi 
xusto porque hoxe douche 
un prezo de dentro dun-
ha semana xa non che vale 
para nada. É certo que pa-
rece que a cousa se vai esta-
bilizando un pouquiño pero 
aínda así nun período dun 
mes xa che pode caducar o 
prezo, non é coma antes que 
podías dar un presuposto a 
longo prazo pero é que ago-

ra os prezos están sempre á 
alza. 
- E a clientela como re-
acciona a estes prazos?
- M.B: Ben, a xente é unha 
marabilla. As persoas adáp-
tanse con facilidade a todas 
as circunstancias polo que 
nese caso é unha marabilla 
tratar con elas. 
- Para un negocio local 
como o voso o “boca a 
boca” é a mellor publi-
cidade. 
- M.B: Si, totalmente. Está 
moi ben internet e as re-
des sociais pero para nós o 
“boca a boca” é o primor-
dial para o bo e para o malo. 
Aquí temos familias que 
viñeron os avós, os pais e 
agora xa veñen os netos. E 
iso é mostra de que se van 
pasando o legado por di-
cilo dalgunha maneira do 
noso traballo. Para nós es-
tas situacións son moi gra-
tificantes porque significa 
que nos teñen en conta. Os 
particulares que confían no 
noso facer é son os que nos 
manteñen aquí. Estamos 
moi agradecidos a toda esa 

xente que leva tantos anos 
confiando en nós. 
- Que vos diferenza das 
grandes superficies?
- M.B: Os pequenos comer-
cios témolo moi complicado 
para competir coas grandes 
superficies porque elas con-
tan con márketing e prezo 
que os establecementos lo-
cais non podemos ter. Po-
rén, creo que no comercio 
de proximidade se dan ou-
tras moitas cousas que as 
grandes superficies non po-
den dar e que son moi im-
portantes como a atención 
totalmente personalizada, 
esa confianza entre traba-
lladores e clientela, o ase-
soramento, ... e isto nas em-
presas multinacionais non o 
fan. Nós se fai falta imos un 
domingo á casa dun cliente 
para medir ou asesoralos 
porque eles nos piden que 
queren que estean os fillos 
diante ou os netos, este tra-
to humano só se atopa nun-
ha tenda de proximidade. 
Os comercios locais ofrecé-
moslles todas as facilidades 
que están nas nosas mans 

á xente porque ao final de-
pendes dese traballo para 
seguir adiante. Pódenos pa-
recer que son cousas peque-
nas pero realmente é o que 
marca a diferenza e no mo-
mento dunha reforma ou 
doutro traballo a clientela é 
o que máis valora. 
- Sodes unha empre-
sa con moitos anos de 
traxectoria.
- M.B: Con trinta e un anos 
de traxectoria. Empeza-
mos nun baixo da vivenda, 
compartiamos no mesmo 
espazo carpintería e viven-
da, despois fixemos unha 
nave para carpintería e 
máis adiante compramos 
un baixo para a exposición. 
Todo foi unha evolución 
cara arriba no que todas 
as persoas que traballaron 
con nós tiveron o seu papel 
importante porque sen eles 
sería impensable estar aquí 
e tamén grazas aos clientes. 
- Como viviches ti a evo-
lución ao longo destas 
tres décadas?
- M.B: Eu percibina ben, foi 
un avance en moitas cou-
sas dende en deseños ata 
en materiais ou colocación. 
A xente adaptámonos uns 
aos outros perfectamente 
na evolución que teñen as 
cousas. As tendencias cam-
biaron si e non porque todo 
volve, é moi cíclico. Nesta 
zona aínda gusta moito a 
madeira dun xeito ou outro 
pero gusta porque estamos 
nun territorio no que temos 
este material moi arraigado. 
É certo que agora se levan 
outros remates ou xa non 
tanto a madeira barnizada 
e máis alacada pero o mate-
rial preferido non deixa de 
ser a madeira. 

